
1. [bookmark: _GoBack]Titulli i projektvendimit

[bookmark: _Hlk177460651][bookmark: _Hlk177464002]Projektvendimi “Për shpalljen “Peizazh i mbrojtur ujor/tokësor Bishtkamëz”, kategoria V”

2. Kohëzgjatja e konsultimeve
[bookmark: _Hlk177460090][bookmark: _Hlk177459720]Ministria e Turizmit dhe Mjedisit ka publikuar projektvendimin Për shpalljen “Peizazh i mbrojtur ujor/tokësor Bishtkamëz” në faqen e regjistrit elektronik të njoftimit dhe konsultimit publik https://konsultimipublik.gov.al/Konsultime/Detaje/747, në datë 21.6.2024 – 19.7.2024, duke i dhënë mundësi publikut dhe grupeve të interesit të shprehin mendimet e tyre.

Projektvendimi është propozuar nga MTM/AKZM pas miratimit të hartës së konsoliduar të Peizazhit të Mbrojtur “Bishtkamëz”, e cila me vendim nr.10, datë 28.12.2020 të KKT-së “Për miratimin e kufijve të zonave të mbrojtura”, u miratua si një shtesë e veçantë (layer), duke i dhënë kështu më shumë fuqi ligjore sistemit të zonave të mbrojtura.

3. Metodat e konsultimit
	Për t’i dhënë mundësi publikut dhe grupeve të interesit të shprehin mendimet e tyre, projekt vendimi është publikuar në faqen zyrtare të konsultimit publik nga më datë 21.6.2024 – 19.7.2024 (metoda e konsultimit elektronik).

Sa i përket procesit të konsultimit publik të këtij projektvendimi, sqarojmë se procesi i konsultimit për rishikimin e të gjitha zonave të mbrojtura ka filluar në vitin 2018. Janë zhvilluar në të 12 qarqet e vendit rreth 44 takime e konsulta, ku vëmendje e veçantë i është kushtuar konsultimit me grupet e shoqërisë civile dhe përfaqësuesit e botës akademike. Gjatë gjithë këtyre takimeve ka pasur pjesëmarrës nga prefektura, bashkia Durrës, Drejtoria e Bujqësisë Durrës, ku janë diskutuar propozimet për rishikimin, ndryshimin apo zgjerimin e kufijve të zonave të mbrojtura si dhe shpalljen e zonave të reja të mbrojtura.

Këto mendime e sugjerime të ardhura, janë reflektuar në mënyrën më të mirë të mundshme në projektvendimin e paraqitur.

Për më tepër, mbështetur në ligjin nr. 21/2024 “Për disa shtesa dhe ndryshime në ligjin nr. 81/2017, Për zonat e mbrojtura”, neni 41, si dhe VKM-në nr. 593, datë 9.10.2018 “Për përbërjen, funksionet, detyrat dhe përgjegjësitë e Komiteteve të Menaxhimit të Zonave të Mbrojtura Mjedisore”, në datë 13.5.2024 u zhvillua mbledhja e radhës e Komitetit të Menaxhimit të Zonave të Mbrojtura Mjedisore të Qarkut Durrës.

4. Palët e interesit të përfshira
Palët e interesit, të pranishëm në mbledhje, ishin:

· Drejtori i Përgjithshëm i AKZM,
· Prefekti i Qarkut në cilësinë e Kryetarit të këtij Komiteti;
· përfaqësues nga bashkia Krujë,
· përfaqësies nga Policia e Shtetit,
· stafi i AdZM Durrës.

Projektvendimi u publikua në regjistrin elektronik të konsultimit publik, në datë 21.6.2024 dhe u dërgua për mendim në ministritë e linjës, konkretisht në Ministrinë e Financave, Ministrinë e Bujqësisë dhe Zhvillimit Rural, Ministrinë e Drejtësisë, Ministrinë e Infrastrukturës dhe Energjisë, Ministrinë e Brendshme, Ministrinë e Ekonomisë, Kulturës dhe Inovacionit, tek ministri i Shtetit për Pushtetin Vendor dhe në Agjencinë Shtetërore të Kadastrës.

5.  Pasqyra e komenteve të pranuara me arsyetimin e komenteve të pranuara/ refuzuara
Në faqen e regjistrit elektronik të njoftimit dhe konsultimit publik, projektvendimi “Për shpalljen “Peizazh i mbrojtur ujor/tokësor Bishtkamëz”, kategoria V” është lexuar 152 herë, por nuk ka patur komente.

